
8/21/2026

file:///tmp/tomcat8-tomcat8-tmp/883c47bf-71d5-4330-bc26-8976db4a6877.html 1/2

საქართველოს იუსტიციის სამინისტრო
სახელმწიფო სერვისების განვითარების სააგენტო

KA011818896586326
სა ქ ართველო ,  თბილისი  0114 ,  ზ ვ იად გამსა ხურდიას  სა ნა პ ირო  №1 ;  ტელ :  (+995 32)  2  40  10  10  ცხელი  ხა ზ ი : (+995 32)2-40-40-20 ,

ელ .ფოსტა :on l ine@sda .gov.ge ,  ვ ე ბ -გვერდი :www.psda .gov.ge

21 / აგვისტო / 2026 წ. № 01/210542

მაკა მჭედლიშვილის წარმომადგენელს, 
 მეგი ჯღარკავას
 მის.: ქ. თბილისი, თ.ერისთავის 
 ქუჩა N29/4, ბინა N43 
 ტელ.: +995599577336
 ელ.ფოსტა.: imnaishvilimegi1@gmail.com
 
 

 
 
 
 

ქალბატონო მეგი,

2026 წლის 17 აგვისტოს საჯარო სამართლის იურიდიულ პირ - სახელმწიფო სერვისების განვითარების
სააგენტოში (შემდგომ - სააგენტო) დარეგისტრირდა თქვენი ადმინისტრაციული საჩივარი (სააგენტოში
რეგისტრაციის ნომერი 158894), რომლითაც ითხოვთ აღნიშნული საჩივრის დაკმაყოფილებას და მიხეილ
გიორგის ძე მჭედლიშვილის (დაბ: 10.01.1969 წ) გარდაცვალების მოწმობის გაცემას.

ზემოაღნიშნულის პასუხად გაცნობებთ, რომ საქართველოს ზოგადი ადმინისტრაციული კოდექსის მე-2
მუხლის პირველი პუნქტის „ი“ ქვეპუნქტის თანახმად, ადმინისტრაციული საჩივარი გულისხმობს
დაინტერესებული მხარის მიერ უფლებამოსილ ადმინისტრაციულ ორგანოში ამ კოდექსით დადგენილი
წესით წარდგენილ წერილობით მოთხოვნას დარღვეული უფლების აღდგენის მიზნით იმავე ან ქვემდგომი
ორგანოს მიერ გამოცემული ადმინისტრაციულ-სამართლებრივი აქტის ბათილად გამოცხადების, შეცვლის
ან ახალი ადმინისტრაციულ-სამართლებრივი აქტის გამოცემის ან ადმინისტრაციული ორგანოს მიერ ისეთი
მოქმედების განხორციელების ან ისეთი მოქმედების განხორციელებისაგან თავის შეკავების შესახებ,
რომელიც არ გულისხმობს ინდივიდუალური ადმინისტრაციულ-სამართლებრივი აქტის გამოცემას. ამავე
კოდექსის 181-ე მუხლი ადგენს ადმინისტრაციულ საჩივარში მისათითებელი ინფორმაციის ჩამონათვალს.
კერძოდ, დასახელებული მუხლის პირველი ნაწილის „ე“ ქვეპუნქტების თანახმად, ადმინისტრაციულ
საჩივარში აღნიშნული უნდა იყოს მოთხოვნა. საქართველოს ზოგადი ადმინისტრაციული კოდექსი
ითვალისწინებს გადაწყვეტილების გაუქმების/გასაჩივრების 3 შესაძლებლობას (ბათილად ცნობა,
ძალადაკარგულად გამოცხადება და არარა აქტად აღიარება).

მართალია, თქვენს 2026 წლის 17 აგვისტოს N158894 ადმინისტრაციულ საჩივარს ერთვის „მეგი ჯღარკავას
N001226076494 განცხადების დაკმაყოფილებაზე უარის თქმის შესახებ“ თბილსის სამოქალაქო რეესტრის
სამსახურის 2026 წლის 21 მაისის N001226076494 გადაწყვეტილება, თუმცა საჩივრიდან არ ირკვევა, ითხოვთ
თუ არა ზემოხსენებული გადაწყვეტილების გაუქმება/გასაჩივრებას. ამასთან, გასაჩივრების შემთხვევაში
რომელი შესაძლებლობის (ბათილად ცნობა, ძალადაკარგულად გამოცხადება და არარა აქტად აღიარება)
გამოყენება გსურთ. ამდენად, თქვენ მიერ წარმოდგენილი 2026 წლის 17 აგვისტოს N158894
ადმინისტრაციულ საჩივარში მითითებული მოთხოვნა ბუნდოვანია და არ აკმაყოფილებს საქართველოს
ზოგადი ადმინისტრაციული კოდექსის 181-ე მუხლის პირველი ნაწილის „ე“ ქვეპუნქტის მოთხოვნას,
რომელიც ითვალისწინებს ადმინისტრაციულ საჩივარში მოთხოვნის არსებობასა და მის სიზუსტეს.

საქართველოს ზოგადი ადმინისტრაციული კოდექსის 180–ე მუხლის პირველი ნაწილის თანახმად,
ადმინისტრაციული საჩივარი წარდგენილ უნდა იქნეს ადმინისტრაციულ-სამართლებრივი აქტის

გამოქვეყნების ან ოფიციალური წესით გაცნობის დღიდან ერთი თვის ვადაში, თუ კანონით სხვა რამ არ არის
დადგენილი. ამავე კოდექსის 58-ე მუხლის პირველი ნაწილის თანახმად, „თუ კანონით სხვა რამ არ არის
დადგენილი, დაინტერესებული მხარისათვის ინდივიდუალური ადმინისტრაციულ-სამართლებრივი აქტის
ოფიციალური გაცნობა ნიშნავს მისთვის ინდივიდუალური ადმინისტრაციულ-სამართლებრივი აქტის

გადაცემას ან ფოსტის მეშვეობით გაგზავნას“. ხოლო 54-ე მუხლის პირველი ნაწილის შესაბამისად, თუ
კანონმდებლობით სხვა რამ არ არის განსაზღვრული, ინდივიდუალური ადმინისტრაციულ-სამართლებრივი
აქტი ძალაში შედის მხარისათვის კანონით დადგენილი წესით გაცნობისთანავე ან გამოქვეყნების დღეს.
საქართველოს ზოგადი ადმინისტრაციული კოდექსის 55-ე მუხლის პირველი ნაწილის თანახმად,
ინდივიდუალური ადმინისტრაციულ-სამართლებრივი აქტი გამოქვეყნდება კანონით გათვალისწინებულ
შემთხვევაში. „სამოქალაქო აქტების შესახებ“ საქართველოს კანონის მე-11 მუხლის მე-6 პუნქტის მიხედვით,
სააგენტოს/სამოქალაქო აქტების რეგისტრაციის ორგანოს მიერ ელექტრონული ფორმით გამოცემული
ინდივიდუალური ადმინისტრაციულ-სამართლებრივი აქტი, რომელიც აკმაყოფილებს „ელექტრონული
დოკუმენტისა და ელექტრონული სანდო მომსახურების შესახებ“ საქართველოს კანონის მოთხოვნებს
(შემდგომ − ელექტრონული ინდივიდუალური ადმინისტრაციულ-სამართლებრივი აქტი), გარდა

სამოქალაქო აქტის ჩანაწერისა, ძალაში შედის მხარისათვის კანონით დადგენილი წესით გაცნობისთანავე
ან გამოქვეყნების დღეს. ამავე მუხლის მე-7 პუნქტის თანახმად, ელექტრონული ინდივიდუალური
ადმინისტრაციულ-სამართლებრივი აქტის გამოქვეყნებად ჩაითვლება აგრეთვე მისი სააგენტოს

ოფიციალურ ვებგვერდზე გამოქვეყნება.

მნიშვნელოვანია აღინიშნოს, რომ თბილისის სამოქალაქო რეესტრის სამსახურის 2026 წლის 21 მაისის
N001226076494 გადაწყვეტილება წარმოადგენს სამოქალაქო აქტების რეგისტრაციის ორგანოს მიერ
ელექტრონული ფორმით გამოცემულ ინდივიდუალურ ადმინისტრაციულ-სამართლებრივ აქტს, რომელიც
აკმაყოფილებს „ელექტრონული დოკუმენტისა და ელექტრონული სანდო მომსახურების შესახებ“
საქართველოს კანონის მოთხოვნებს. თბილისის სამოქალაქო რეესტრის სამსახურის 2026 წლის 21 მაისის
N001226076494 გადაწყვეტილება ძალაში შევიდა სააგენტოს ოფიციალურ ვებგვერდზე http://sda.gov.ge
განთავსების დღეს - 2026 წლის 21 მაისს, 18:08 საათზე, ხოლო სამსახურის 2026 წლის 21 მაისის N001226076494
გადაწყვეტილების შესახებ საჩივარი თქვენ მიერ სააგენტოში წარმოდგენილ იქნა ერთთვიანი ვადის
გასვლის შემდეგ - 2026 წლის 17 აგვისტოს. შესაბამისად, საქართველოს ზოგადი ადმინისტრაციული
კოდექსით გათვალისწინებული გასაჩივრებისათვის დადგენილი ერთთვიანი ვადის ათვლა დაიწყო
გასაჩივრებული გადაწყვეტილების ვებგვერდზე განთავსების დღიდან. გასაჩივრებული გადაწყვეტილების
სარეზოლუციო ნაწილი შეიცავს მითითებას მისი გასაჩივრების წესთან დაკავშირებითაც.

საქართველოს ზოგადი ადმინისტრაციული კოდექსის 180-ე მუხლის მე-4 ნაწილის შესაბამისად,
ადმინისტრაციულ-სამართლებრივი აქტის გასაჩივრებისათვის დადგენილი ვადის გაშვების შემთხვევაში
იგი უნდა აღდგეს, თუ ამ ვადის გაშვება მოხდა დაუძლეველი ძალის ან სხვა საპატიო მიზეზით. ამავე
კოდექსის 182-ე მუხლის მე-2 ნაწილის მიხედვით, ადმინისტრაციული ორგანო ვალდებულია

ადმინისტრაციული საჩივრის მიღებასა ან განხილვაზე უარის თქმის შესახებ გადაწყვეტილების
გამოტანამდე მისცეს ადმინისტრაციული საჩივრის წარმდგენ პირს აღნიშნულ საკითხზე საკუთარი
მოსაზრების წარდგენის შესაძლებლობა. საქართველოს ზოგადი ადმინისტრაციული კოდექსის 182-ე
მუხლის პირველი ნაწილის „ზ“ ქვეპუნქტის თანახმად, ადმინისტრაციული ორგანო არ განიხილავს
ადმინისტრაციულ საჩივარს, თუ გასულია ადმინისტრაციული საჩივრის წარდგენის კანონით დადგენილი
ვადა.

ყოველივე ზემოაღნიშნულიდან გამომდინარე, იმისათვის, რომ სააგენტომ, კანონმდებლობით მინიჭებული
უფლებამოსილების ფარგლებში, იმსჯელოს თქვენს 2026 წლის 17 აგვისტოს N158894 ადმინისტრაციულ
საჩივარზე, მნიშვნელოვანია, იგი შეიცავდეს ნათლად ჩამოყალიბებულ მოთხოვნას. იმ შემთხვევაში, თუ
ასაჩივრებთ „მეგი ჯღარკავას N001226076494 განცხადების დაკმაყოფილებაზე უარის თქმის შესახებ“
თბილსის სამოქალაქო რეესტრის სამსახურის 2026 წლის 21 მაისის N001226076494 გადაწყვეტილებას უნდა
დააზუსტოთ გასაჩივრების რომელი შესაძლებლობის (ბათილად ცნობა, ძალადაკარგულად გამოცხადება
და არარა აქტად აღიარება) გამოყენება გსურთ. აგრეთვე უნდა წარმოადგინოთ აღნიშნული

გადაწყვეტილების გასაჩივრებისათვის დადგენილი ვადის დაუძლეველი ძალის ან/და საპატიო მიზეზით
გაშვების დამადასტურებელი დოკუმენტი ან ინფორმაცია.

ყოველივე ზემოაღნიშნულიდან გამომდინარე, საქართველოს ზოგადი ადმინისტრაციული კოდექსის მე-2
მუხლის პირველი ნაწილის „ი“ ქვეპუნქტის, 54-ე მუხლის პირველი ნაწილის, 55-ე მუხლის პირველი ნაწილის,
58-ე მუხლის პირველი ნაწილის, 83-ე მუხლის, 180-ე მუხლის მე-4 ნაწილის, 181-ე მუხლის პირველი ნაწილის
„ე“ ქვეპუნქტის, 182-ე მუხლის პირველი ნაწილის „ზ“ ქვეპუნქტის, ამავე მუხლის მეორე ნაწილის,
„სამოქალაქო აქტების შესახებ“ საქართველოს კანონის მე-11 მუხლის მე-6 და მე-7 პუნქტების შესაბამისად,
გასაჩივრებისათვის დადგენილი ვადის დაუძლეველი ძალის ან/და საპატიო მიზეზით გაშვების
დამადასტურებელი დოკუმენტის ან/და ინფორმაციის წარმოსადგენად და მოთხოვნის დასაზუსტებლად
გეძლევათ წინამდებარე წერილის ჩაბარებიდან 7 (შვიდი) სამუშაო დღე. დადგენილ ვადაში შესაბამისი
დოკუმენტაციის ან ინფორმაციის წარმოუდგენლობის შემთხვევაში, სააგენტო გამოიტანს

გადაწყვეტილებას 2026 წლის 17 აგვისტოს N158894 საჩივრის განუხილველად დატოვების შესახებ.

პატივისცემით,
 

 
  

 

დავებისა და საჩივრების სამმართველოს
უფროსის მოვალეობის შემსრულებელი

ქრისტინე შანავა

